
Tazwart tamatut 

Tazrawt-a d ayen ara yerzun asmeskel n umawal n ufexxar gar snat n 

tmeslayin, d ayen ara icuden ɣer taɣult n usmeskel amutlay n taynantala. 

Asmeskel-a amutlay d yiwet n tnakti tameqqrant n tesnilesmettit, d tin 

yesɛan assaɣ d tutlayt i yesseqdac umdan deg tudert-is n yal ass. Anect-a 

yemgarad seg umdan ɣer wayeḍ, daɣen seg tmetti ɣer tayeḍ imi yal tameslayt 

tesɛa tulmissin i icuden ɣer ɣur-s. Asmeskel d anadi ɣef wayen yettbeddilen deg 

tutlayt d yiwet n tarrayt i ibedden ɣef uglam akk d userwes gar tutlayin, 

tantaliwin* neɣ timeslayin akken i d-yesbadu J. Dubois (1999 : 504) tanakti-a 

deg usegzawal n tesnilest dakken : « Tutlayt tettbeddil seg ugraw inmetti ɣer 

wayeḍ, akken i tettbeddil seg wakud ɣer wayeḍ, seg wadeg ɣer wayeḍ ».
1
 

 

Deg leqdic-a nebɣa ad nessiweḍ ad d-nesken asmeskel amutlay i yellan 

gar tmeslayt n temnaḍt n At Mbarek d tmeslayt n temnaḍt n Iburayen deg wayen 

yerzan amawal n tɣawsiwin n ufexxar. Nextar tameslayt n Iburayen imi ur d-

yelli ara leqdic yakan fell-as, daɣen imi d tin i d tameslayt-nneɣ. Ma d tameslayt 

n At Mbarek nextar-itt ilmend n tseddart taneggarut n uḍris:  « Lebni iqennucen 

ɣur-Ayt-embarek » i yellan deg udlis n P.H. Genevois, i illan azwel: «Ayt-

Embarek, notes d’enquête linguistique ». 

 

Nextar amawal n ufexxar acku tineggura-a imdanen beddun tettuyen ayen 

yellan d ansayen n zik. 

                                                           
1
« On appelle variation le phénomène par lequel, dans la pratique courante, une langue déterminée n’est jamais a 

une époque, dans un lieu et dans un groupe social donnée, identique a ce qu’elle est une époque, dans un autre 

lieu dans un autre groupe social ». 

Llant yakan tezrawin i yemmugen ɣef usentel-a, seg-sent ad d-nebder; 

 Amawal n yideqqi deg temnaḍt n At Yeɛla (Beclul): agmar d userwes ɣef 

temnaḍin (At Smail, Iɣzer Ameqran, Semɛun) i yemmugen sɣur Ḥabi 

Ḥamida d Ḥaffad Samia (2010-2011). Iswi n tezrawt-nsent d agmar n 

umawal yerzan ideqqi deg temnaḍt n At Yeɛla d userwes-is akked win n 

temnaḍin n At Smail, IɣẓerAmeqran d Semɛun. 

 Asmeskel amutlay yerzan amawal n yiqbac “ufexxar” deg lwilaya n 

Bgayet. Tazrawt-a temmug sɣur Yakouben Nassima d Mors Radia (2012-

2013). Iswi n umahil-nsent ad ẓrent ma yella usmeskel amutlay i iḥuzan 

amawal n tɣawsiwin n ufexxar deg kra n tɣiwanin n Bgayet. 

Ihi leqdic-nneɣ ad d-yili d akemmel i tezrawin timezwura i iɛeddan. 

Deg tezrawt-a ad nẓer ma yella usmeskel amutlay gar temnaḍin-a, ma 

yella, deg waniwa aswir ara t-naf  ? 

  

Ahat lemgirda d tin yugten deg temsislit. 

Ahat snat-a n tmeslayin yella wayen i tent-icerken. 

Tazrawt-nneɣ d tin ara yebḍun ɣef; 

Iferdisen n tesnarrayt: deg-s ad naf; 

 Asissen d ufran n usentel. 

 Asissen d ufran n tmeslayin d temnaḍin. 

 Awal ɣef wammud. 

 Asissen n yimsulɣa. 

 Asissen n tarrayt n ugmar n wammud. 

 Aḥric n teẓri: deg-s ad d-nefk tibadutin ɣef wayen yerzan isem d usileɣ 

n umawal. 

 Aḥric n tesleḍt: deg uḥric-a, ad d-neglem isufar ara d-nejmeɛ syin akkin, 

ad asen-neg tasleḍt, ad ten-nessismel; 

Awalen iḥerfiyen iman-nsen. 

Uddusen iman-nsen. 

Awalen isuddimen iman-nsen. 

Awalen ireṭṭalen iman-nsen. 

Daɣen, ad ten-nesserwes gar snat-a n temnaḍin i nextar ilmend n talɣa d 

unamek. Гer taggara ad nadi ɣef yismawen-nni deg usegzawal “ Issin wis sin” n 

K. Bouamara 2017, akk d usegzawal n J. M. Dallet i yexdem ɣef tmeslayt n At 

Mangellat 1982. 

Iferdisen n tesnarrayt 

Tazwart 

Deg uḥric-a ara nessiweḍ ad d-nemmeslay ɣef wayen akk yerzan asentel n 

umahil-nneɣ, asissen d ufran n usentel, Asissen d ufran n tmeslayin d temnaḍin, 

awal ɣef  wammud, asissen n yimsulɣa, asissen n tarrayt n ugmar n wammud. 

 

1-Asissen d ufran n usentel 

Asentel-a d ayen yerzan asmeskel n umawal uzzig, d win n ufexxar gar 

snat n tmeslayin n taynantala. Nefren asentel-a n ufexxar imi d ayen yellan d 

aqbur, yeqqen ɣer wansayen-nneɣ, daɣen i wakken ad nẓer lemgirda n 

yismawen n yiqennucen gar snat-a n tmeslayin: Tameslayt n At Mbarek d 

tmeslayt n Iburayen. 

Leqdic-a d win i nebda s tseddart taneggarut n uḍris « Lebni n yiqennucen ɣur 

At Mbarek » i yellan d tukkist seg udlis n P.H. Genevois: (1950: 07), imi uqbel 

ad neffeɣ ɣer unnar nezwar nekkes-d akk  ismawen n yiqennucen n ufexxar i 

semrasen deg temnaḍt n At Mbarek i d-yettwabedren deg uḍris-a, syin nkemmel 

fell-asen. 

 

2-Asissen d ufran n tmeslayin d temnaḍin 

2-1-Afran n tmeslayin 

Nefren tameslayt n Iburayen imi ur d-yelli ara yakan leqdic fell-as, daɣen d tin i 

d tameslayt neɣ. Ma d tameslayt n At Mbarek d akemmel i nebɣa ad nkemmel i  

uḍris i yellan deg udlis n P.H. Genevois 1950. D win i d-yellan s tmeslayt n At 

Mbarek. 

2-2-Asissen d ufran n temnaḍin
1 

2-2-1-Taddart n Iburayen 

Iburayen d tin i d-yezgan deg tɣiwant n Tifra. Lɛerc n At Mensur, tesɛa azal n 

600 n yimezdaɣ deg useggas n 2008, tebɛed azal n 60 km ɣef temdint n 

Bgayet.Taneggarut-a d tin iwumi d zzint kra n tuddar; 

Seg usammar taddart n Fliḥ. 

Seg umalu ad naf Akfadu. 

Seg ugafa d adrar n At Weɣlis. 

Seg unẓul ad naf adewwar n Ikeǧǧan, i yeṭṭafaren taɣiwant n Tifra. 

2-2-2-Tamnaḍt n At Mbarek 

Ma newwi-d awal ɣef temnaḍt-a ad tt-naf d tin i d-yezgan deg tɣiwant n 

taskeryut i yellan deg usammar n temdint n Bgayet. Tesɛa azal n 2789 n 

yimezdaɣ deg useggas n 2008, tajuma-ines azal n 31,2 Km
2
. 

Zzint-as-d temnaḍin-a; 

Seg usammar Xerraṭa (ǧermuna). 

Seg umalu At Dris.  

Seg ugafa Burǧ Mira. 

Seg unẓul ad d-naf daɣen tamnaḍt n Xerraṭa. 

                                                           
1
D isallen i d-newwi seg tɣiwaninTifra akked Taskeryut. 



                                                                       Iferdisen n tesnarrayt 
 

16 
 

 

3-Awal ɣef wammud 

Ammud-a d win i d-negmer deg snat n temnaḍin n tantalaTaqbaylit. Imi 

nga tassastant deg taddart n Iburayen anda nezdeɣ yakan, tayeḍ deg temnaḍt n 

yisaḥliyen, deg usammar n temdint n Bgayet, imi iswi-nneɣ d aserwes gar snat-a 

n tmeslayin deg wayen yerzan amawal n ufexxar. 

D asagem-a yellan gar yifassen-nneɣ akk i d ssaḥ deg tezrawt, ma yella lixsas 

deg-s ur nettaweḍ ara ɣer yigemmaḍ* i iwulmen. 

 

4- Asissen n yimsulɣa 

Imsulɣa d ayen yesɛan azal meqqren, ɣef waya yessefk fell-aɣ ad nesteqsi 

wid i yesɛan assaɣ  d usentel-nneɣ. 

Nekni s timmad-nneɣ, timsulɣa i d-nextar d tulawin, imi d nutenti i yesseqdacen 

allalen n ufexxar deg tniwelt, daɣen lxalat-a d tid yeddan di leɛmer, acku 

asentel-nneɣ d ayen i icuden ɣer wayen yellan d aqbur. Deg lawan-a tiɣawsiwin 

n ufexxar meḥsub d ayen jlant, uɣalen medden ur tent-semrasen ara. Tulawin-a d 

tid i mazal ṭṭfent deg wansayen. 

 

        Isem         Leɛmer        Tawuri       Taddart 

 

     Na Ǧuhra 

 

     68 n ssna 

 

    D tafellaḥt 

 

    At Mbarek 

     (Tabraḥt). 

     Na Yamina 

 

      86 n ssna 

 

            / 

 

     At Mbarek 

      (Tamuṭra). 

 

      Na Zahwa 

 

   71 n ssna 

 

            / 

 

     At Mbarek 

 

      Na Saɛdiya 

 

      66 n ssna 

 

           /   

 

     At Mbarek 

 

      Na Ṭawes 

 

      74 n ssna 

 

           / 

 

      Iburayen 

 

      Na Hniya 

 

      78 n ssna 

 

            / 

 

      Iburayen 

 

      Na Ḥewwa 

 

      58 n ssna 

 

    D tafellaḥt 

 

       Iburayen 

 

 

5-Asissen n tarrayt n ugmar n wammud  

Leqdic-a d win i icudden ɣer unnar, imi ass n 02 di Meɣres nerza ɣer kra n 

tudrin n temnaḍt n At Mbarek i wakken ad d-negmer ammud-a, acku d netta i 

yettawin ɣer tesleḍt, ma ulac-it ur nezmir ad neg tasleḍt imi fell-as i tebna.  

Mi newweḍ nufa timsulɣa ara nesseqsi ttɛassant-aɣ acku d nutenti i aɣ-d-yefkan 

ttiɛad i wakken ad nemlil ass-nni. D tid i aɣ-d-iqublen s wudem yelhan, d ayen i 

aɣ-yefkan afud akken ad nebdu tassastant yid-sent. 

Isteqsiyen n tssastant-a d wid i nheyya yakan uqbel ad nruḥ. 

Nesseqdec yid-sent tarrayt n udiwenni, imi i asent-nettak isteqsiyen ɣef  wamek 

i ttsemmint i tɣawsiwin n ufexxar ɣur-sent, nutenti ttarrant-aɣ-d. 

Seg yisteqsiyen-nni ad d-nebder: 

 Bedremt-aɣ-d iqennucen i tesseqdacemt i tniwelt ? 

 Amek i as-teqqaremt i lḥila ideg tejmaɛayemt zzit ? 

 Amek i as-tessawalemt i wallal ideg tejmaɛayemt nneɛma ? 

Yal mi ara d-nfak asteqsi nutenti ad aɣ-d-rrent fell-as, nekni nesseklas 

imeslayen-nsent, daɣen nettaru-d. 

Syin nuɣal-d ɣer taddart n Iburayen anda i nesteqsa kra n temɣarin, d tid i aɣ-d-

yefkan afus n tallelt i wakken negmer-d ammud-nneɣ. 

 

 

 

. 

Tazwart 

 Leqdic-nneɣ d ayen i yerzan agmar n umawal n ufexxar d userwes-is gar 

snat n tmeslayin. Deg-s ad d-nemmeslay ɣef yisem imi ammud-nneɣ d win 

yerzan anagar ismawen. 

 

1. Awal  

Awal d tagruma n tergalin d teɣra sɛan assaɣ gar-asen. D win yesɛan talɣa 

d unamek, yebna ɣef; 

Talɣa+ anamek+ aẓar. 

Awal yezmer ad d-yas: D isem, d amyag, d iferdisen n tjerrumt. 

J. Dubois (1999: 312) yenna-d dakken: “ Deg tesnilest tansayt, awal d yiwen n 

uferdis utlayan yesɛan anamek yettwasuddsen s yiwen neɣ ugar n yimesla”.
1
 

 

2. Amawal 

 D azrar n wawalen i tesɛa tutlayt, ur yerkid ara acku llan wawalen i 

yettruḥun, llan wid i d-yettnulfun, akken daɣen i llan wid yettbeddilen deg 

unamek. 

Amawal amzun d amdan ad d-ilal, ad yennerni, ad yemmet. 

S unamek-nniḍen d agraw n tayunin tisnamkanin n yiwet n tutlayt deg yiwen n 

wakud deg tudert-is. D netta i d adda deg tesnilest, ur yesɛi ara tilisa. 

                                                           
1
 « En linguistique traditionnelle, le mot est un élément linguistique significatif composé d’un ou de plusieurs 

phonèmes ». 

Akken i t-id yebder J. Dubois (1999: 282): “ Deg tesnilest tamatut awal 

amawal yemmal-d agraw n tayunin ssiliɣen-t-d tasnawalt, tutlayt n yiwet n  

temɣiwent*, n urmud n umdan, n yiwen n umsiwel”.
2
 

 

2.1. Aẓar 

D agraw n tergalin tinasliyin i yellan daxel n wawal, d win i iferqen ɣef 

sin; 

- Aẓar amawalan: yezdi tirgalin tinasliyin n yiwet n twacult tamawalant, ama 

deg talɣa ama deg unamek. 

- Aẓar argalan: d agraw n tergalin ur nesɛi anamek, yezdi awalen deg talɣa. 

 

2.2. Isem 

D yiwen n uferdis gar yiferdisen n tutlayt, yemmal-d amdan, taɣawsa, 

imɣi neɣ aɣersiw. Akken i d-yenna M.L. Maḥrouche (2001:66) : “ Isem s 

umata d awal i d-yemmalen amdan, aɣersiw neɣ taɣawsa”.
3
 

Isem d win i yesɛan kraḍ n tecraḍ tigejdanin: Tawsit, amḍan, addad. Ticraḍ-a d 

tid i t-yessemgiriden ɣef umyag. K. Naït Zerrad (1995: 44) yenna-d: “Isem 

yettbeddil ilmend n tewsit (amalay, unti), amḍan (asuf, asget) yettbeddil daɣen 

ilmend n waddad (ilelli, amaruz)”.
4
 

 

                                                           
2
 «Comme terme linguistique général le mot lexique désigne l’ensemble des unités formant le vocabulaire, La 

langue d’une communauté, d’une activité humaine, d’un locuteur… ». 
3
 « Un mot en général n’est qu’un mot servant à désigner une personne, un animal ou une chose ». 

4
 « Le nom varie en genre (féminin, masculin), en nombre (singulier, pluriel), et en état (libre, annexion) ». 

Ticraḍ tigejdanin n yisem 

2.2.1. Tawsit 

D taggayt tajerrumant i yessemgiriden gar umalay d wunti. Akken i d-

yenna K.Naїt Zerrad (1995: 44): “Llant snat n tewsatin deg tmaziɣt: Amalay 

akk d wunti”.
5 

Akken daɣen i d-tenna fell-as F.Sadiqi (1997: 112): “ Tawsit deg tjerrumt 

teskanay-aɣ ad nessemgired gar yismawen imalayen d wuntiyen”.
6
 

 

2.2.1.1. Amalay
 

Isem amalay d win i ibeddun s umata s teɣra (a,i,u). Akken i yezmer daɣen ad 

yebdu s tergalt. Yesbadu-t-id K. Naїt Zerrad (1995: 44) dakken: “ Isem amalay 

ibeddu s umata s teɣra (a, i neɣ u)”.
7
 

Md1: Akufi, Iɣẓer, Uccay. 

Md2: Leqseḍ, Lemkeb, Lɛinser. 

 

2.2.1.2. Unti 

Isem unti s umata d win i d-yettilin s tmerna n ( t—t) ɣer tazwara d taggara i 

yisem amalay. Akken i d-yehder fell-as K. Naїt Zerrad (1995: 45): “ S umata 

yesɛa talɣa n umalay s tmerna n uzwir d udfir t: m. Amɣar, f. Tamɣart”.
8
 

Md: Acmux ~ Tacmuxt. 

                                                           
5
 « Il existe deux genres en berbère : Le masculin et le féminin ». 

6
« Le genre en grammaire nous permet de catégoriser les noms en masculins et féminins ». 

7
 « Le nom masculin commence en général par une des voyelles initiales ( ou préfixe d’état : a, i ou u ) ». 

8
« Il se forme généralement sur le masculin par la préfixation et la suffixation de t :  m. amɣar, f. tamɣart ». 

Abuqal ~ Tabuqalt.  

Llan kra n yismawen untiyen ur sɛin ara ticraḍ n wunti. 

Md: Lǧefna, Lḥila. 

Llan kra n yismawen untiyen ur sɛin ara amalay. 

Md: Tala, Takka, Tawla, Lehwa, Tamda, Tara… 

Akken daɣen i yellan yismawen imalayen war unti. 

Md: Lawan, Laman, Aclim, Adfel… 

 

2.2.2. Amḍan 

D tacreḍt gar tecraḍ tigejdanin n yisem i yessemgiriden asuf ɣef usget. 

O. Aissou (2007: 54) tesbadu-d ticreḍt-a, tenna-d: “ D taggayt n tjerrumt i 

yessemgiriden asuf d usget neɣ anagar talɣa n usget i wumi rnant tecraḍ-is 

tuzzigin”.
9
 

 

2.2.2.1. Asuf 

D ayen i d-yemmalen anagar yiwet n tayunt. 

Md: Aqedduḥ, Ajerbi. 

 

 

                                                           
9
 « C’est une catégorie grammaticale qui oppose le singulier et le pluriel oû seul la forme du pluriel est réalisée 

par les marques morphologiques spécifiques ». 

2.2.2.2. Asget 

Yemmal-d tisugta, nnig n yiwet. Nessiliɣ-d asget seg wasuf. 

 

Yemmeslay-d fell-as K.Naїt Zerrad (1995: 49): “ Llan sin n wanawen n usget: 

Asget uffiɣ ( s tmerna n udfir), asget agensan (s temlellit n teɣra) akked usget 

asemsay ( s tmerna n udfir + timlellit n teɣra)”
10

. 

Md: Akeckul ~ Ikeckulen. 

Lmenfex ~ Lemnafex. 

Tadimt ~ Tidima. 

2.2.2.3.Tarrayin n usileɣ n usget   

Asileɣ n usget yettili-d s umata s kraḍ n tarrayin: Tahrayt, timlellit n teɣra, 

tahrayt d temlellit n teɣra. 

- Tiɣri tamezwarut tikwal tettbeddil, tikwal ur tettbeddil ara tettɣama d tin 

yakan. 

M1: Aseksut ~ Iseksuten. 

Afenǧal ~ Ifenǧalen. 

Md2: Udem ~ Udmawen. 

Ul ~ Ulawen. 

 

 

                                                           
10

 «On distingue deux types de pluriel : Le pluriel externe ( ajout d’un suffixe), un pluriel interne ( alternance 

interne) et un pluriel mixte ( suffixe + alternance interne) ». 

Tafelwit-a tessegzay-aɣ-d amek i d-yettili ubeddel n teɣri tamezwarut 

 

 

 Tafekka 

-S tmerna n tehrayt (—n, —in, —an, —awen, —iwin). 

Md: Aɣezzal ~ Iɣezzalen. 

Taseksut ~ Tiseksutin. 

Imɣi ~ Imɣan. 

             Talɣa   Asuf Asget 

 

                       A               

A                     I 

                       U  

 

                        I 

I                      A 

                       U 

 

 

U                      U 

 

Ta                   Ti 

 

Ti                    Ti 

 

Addal 

Aseksut 

Ass 

 

Ilemẓi 

Ikerri 

Iḍ 

 

 

Ungal 

 

Tabuɛjajt 

 

Tizizwit 

 

Addalen 

Iseksuten 

Ussan 

 

Ilmeẓyen  

Akraren 

Uḍan 

 

 

Ungalen 

 

Tibuɛjajin 

 

Tizizwa 

Iles ~ Ilsawen. 

Taferka ~ Tiferkiwin. 

-Timlellit n teɣra 

Md: Aẓru ~ Iẓra. 

-Tahrayt d temlellit  

Asif                   Asifen-d asget s tmerniwt n tehrayt “—n”. 

                         Isaffen    d asget s tmerniwt n tehrayt “—n”. 

                                        s temlellit n teɣra. “a” yettuɣal d “i”,“i” yettuɣal d“a”. 

- Llan yismawen ɣer wasuf ur sɛin ara asget. 

Md: Merruyet, Akal, Ufal, Iṭj, Alim... 

Akken daɣen i yellan yismawen ɣer usget ur sɛin ara asuf. 

Md: Aman, Imetman, Iḍuman, Ilefḍan... 

Llan yismawen i wumi yettbeddil uẓar deg usget; 

- Tameṭṭut                   Lxalat. 

- Aqcic                   Arrac. 

- Tixsi                    Ulli. 

 

2.2.3. Addad 

D tulmist n yisem i yessemxalafen gar talɣa n yisem ara yilin iman-is d 

talɣa ara yawi mi ara yekcem deg tefyirt. D asemgired gar waddad ilelli d  

Waddad amaruz, d taɣara n teɣri tamezwarut n yisem. Akken i tt-id-tebder O. 

Aissou (2007: 60): “Addad d taggayt n tjerrumt i yessemgiriden gar waddad 

ilelli d waddad amaruz”.
11

 

Isem deg tmaziɣt yesɛa sin n waddaden. 

 

2.2.3.1.Addad ilelli 

D taɣara tamezwarut n yisem d tin i ila mi ara yili berra i tefyirt, ur yettbeddil 

ara talɣa-nni tamezwarut. 

Md: Acmux, Acbayli, Tareḥḥalit, Taqerɛunt. 

 

2.2.3.2. Addad amaruz 

D talɣa n yisem i wumi tbeddel tazwara-s, yettas-d dima yeqqen ɣer wayen i t-

id-yezwaren. 

Isem deg waddad amaruz yettili-d s uɣelluy n teɣri tamezwarut neɣ abeddel-is 

neɣ s tmerna n yizegniɣri “W”, “Y” ɣer tazwara. 

Addad amaruz nettaf-it d win i d-yettasen; 

- Deffir n tenzaɣ: I, deg, seg, ɣer, ɣef, deffir, sdat… 

Md1: Tedda d teslit. 

- D asemmad imsegzi. 

Md2: Yerwel umcum. 

                                                           
11

 « C’est une catégorie grammaticale qui assure l’opposition entre l’état libre et l’état d’annexion ». 

- D asemmad n yisem. 

Md3: Aqerruy n tmacint. 

Tafelwit-a teskanay-aɣ-d abeddel i d-yettilin deg waddad amaruz. 

                 Isem amalay                     Isem unti 

       Talɣa     Imedyaten       Talɣa      Imedyaten 

 

                       U 

A             

                      Wa 

 

 

 

 

 

U                 Wu 

 

 

I                    Yi 

 

 Yenfel ukufi 

    (Akufi). 

Wessiɛ wafan /                 

ufan. (Afan ). 

 

 

 

 

Yejreḥ wul 

     ( Ul ). 

 

Yeggugem yimi 

      ( Imi ). 

 

 

 

                           Te 

Ta 

                           T 

 

                           Ta 

 

 

 

Tu                 Tu              

 

 

Ti                   Te 

 

 

                           T 

 

 

                        Ti 

 

 Terɣa teccuyt 

    (Taccuyt). 

 Teqdem treḥḥalit 

     (Tareḥḥalit). 

 Yezger tassift 

      (Tassift). 

 

 

Yekkes-d tuɣmest 

     (Tuɣmest). 

 

Tecbaḥ teslit 

     (Tislit) . 

 

Terreẓ tmeḥlebt 

    (Timeḥlebt). 

 

Tban tillist 

   (Tillist). 

3.Tarrayin n usileɣ n umawal Amaziɣ 

Deg tutlayt mi ara nili nuḥwaǧ awal akken ad d-nemmel yes-s kra n 

tmiḍrant neɣ taɣawsa, ma yella awal-a ur t-nesɛi ara nezmer ad t-id-nesnulfu; s 

usuddes d usuddem ma ulac ad t-id-nerḍel. 

 

3.1. Asuddes 

 D yiwen n ubrid gar iberdan n usnulfu n umawal, deg-s ad d-naf asemlil n 

snat n talɣiwin n umawal i d-yettaken awal amaynut, tikwal yezmer ad d-yernu 

gar sin-a n wawalen uferdis n tjerrumt. 

M. Tidjet (1998: 104) yessegza-d dakken: “ Asuddes d abrid aseddasan n 

usileɣ n umawal d asdukel n tayunin timawalanin s useqdec n yilugan n 

tseddast, i wakken ad d-nessileɣ tayunin timaynutin”.
12

 

Ma yella d K.Naїt Zerrad (1995 : 49) yenna-d : “ Asuddes n tayunin 

yemfaraqen yettili nezzeh deg yismawen n yimɣan: iles ufunas, aḥbac n wezrem, 

tuɣmas n temɣarin, tiẓurin n wuccen, …”.
13

 

 

3.1.1. Asuddes s umyekcem gar wawalen 

D zeddi gar snat n tayunin n umawal: Isem + isem, isem + amyag akked umyag 

+ amyag. 

 

                                                           
12

 « C’est un procédé syntaxique de formation de lexique. Elle consiste en l’assemblage d’unités lexicales, dans 

le respect des règles syntaxiques, pour la formation de nouvelles unités… ». 
13

 « Les noms des plantes exploitent bien la composition en unités séparées : iles ufunas, aḥbac n wezrem, 

tuɣmas n temɣarin, tiẓurin n wuccen, … ». 

-Isem + Isem 

Tasnilest                   Tussna + Iles. 

-Amyag + Isem 

Asegzawal                     Segzi + Awal. 

Amagraman                   Mager + Aman. 

- Amyag + Amyag 

Bbirwel                    Bbi + Rwel. 

 

3.1.2. Asuddes s yiferdisen n tjerrumt 

D zeddi gar snat n tayunin n umawal, tayunt tis-snat teggar-itt-id tayunt n 

tjerrumt. 

-Isem + n + Isem 

Tigmert n rsul                  Tigmert + n + Rsul. 

Llan wawalen anida aferdis n tjerrumt “n” ur d-yettbin ara, tettili-d gar-as d 

yimesli ara t-id-iḍefren temsertit. 

Tebcira n lxir                   Tebcira Lxir. 

S tuget aferdis n tjerrumt iɣelli mi ara t-id-yeḍfer waddad amaruz. 

Asennan n weɣyul                    Asennan wweɣyul. 

Aḍajin n weɣrum                     Aḍajin wweɣrum. 

3.2. Asuddem 

D yiwen n ubrid s wayes i d-nessiliɣ amawal, yuget s waṭas deg tutlayt n 

tmaziɣt, d win yemxalafen ɣef usuddes.Yettili-d s tmerna n tecraḍ neɣ n 

walɣacen i yisem neɣ i umyag akken ad d-yeffeɣ wawal amaynut. 

S unamek-nniḍen, d zeddi gar uferdis n tjerrumt d tayunt tamawalant. 

Yemmeslay-d fell-as S. Chaker (1991: 179) yenna-d: “ Asuddem d tigejdit, 

mačči kan deg umawal, daɣen deg tseddast n yinaw* anemyag”.
14 

Abrid-a d win yebḍan ɣef sin; 

 Asuddem n yisem seg yisem. 

 Asuddem n yisem seg umyag. 

 

3.2.1. Asuddem anisem* 

D asileɣ n yisem seg yisem-nniḍen, s tmerna n “ms” ɣer tazwara n ufeggag. 

Md: Abrid                    Amsebrid. 

       Adrar                    Amsedrar. 

       Lbaṭel                    Amesbaṭli. 

 

3.2.2. Asuddem anemyag* 

Ad t-naf d win yebḍan ɣef sin; Amyag n tigawt d umyag n tɣara. Seg umyag n 

tigawt nessiliɣ-d; 

                                                           
14

 « La dérivation est le pivot, non seulement du lexique, mais aussi de la syntaxe de l’énoncé verbal ». 

- Isem n umeskar. 

- Isem n tigawt / Isem n tɣara. 

- Isem n wallal. 

- Arbib. 

 

3.2.2.1. Isem n umeskar 

Yemmal-d win i ixedmen tigawt, nettawi-t-id dima seg umyag n tigawt, s tmerna 

n “am—”,“an—” ɣer tazwara, akk d teɣri “a” uqbel targalt taneggarut n 

umyag. 

 

Amyag n tigawt  Isem n umeskar 

             Ẓal 

            Azen 

            Aru 

            Aker 

            Kkes 

            Ɛmer 

            Xḍeb 

            Lmed 

            Amẓali 

            Amazan 

            Amyaru 

            Amakar 

            Ameksa 

            Aneɛmar 

            Anexḍab 

            Anelmad 

 

Nettaf daɣen isem n umeskar s tussda n tergalt tis snat, deg yimyagen i ilan kraḍ 

n tergalin c1 c2 c3: (c1c2c2c3).                                                                                                                                                                                                                                                                                                                                                                                                                                          

Md: Gzer                  Agezzar. 

Xdem                   Axeddam. 

Yella tikwal anda i nezmer ad d-naf isem n umeskar yemmal-d daɣen allal. 

Md: Zwi                 Amezway                      Yemmal-d isem n umeskar. 

                                                                    Yemmal-d daɣen isem n wallal. 

 

 

3.2.2.2. Isem n tigawt / Isem n tɣara 

Isem n tigawt d win i d-nettawi seg umyag n tigawt, yemmal-d amek i tella 

tigawt, d wamek i d-teḍra tigawt. 

 

 

 

 

 

 

Llan kra n yismawen n tigawt talɣa-nsen tettcabi ɣer tin n umyag. 

Md: Urar, Inig. 

 

 

 

Amyag n tigawt  Isem n tigawt 

            Afeg 

            Gzer 

            Ers 

            ṭṭef 

           zzem 

           Tufga 

           Agzar 

           Tarusi 

           Tuṭṭfa 

           Tuzzma 

Isem n tɣara d win i d-nessudum seg umyag n tigawt. 

 

         Amyag n tigawt         Isem n tɣara 

               Iwriɣ 

               Iwzil 

               Iwsir 

               Ihriw 

 

            Tewreɣ 

            Tewzel        

            Tewser 

            Tehrew 

 

 

Akken nettwali deg tfelwit-a, isem n tɣara yettili-d s umata s talɣa n wunti. 

 

3.2.2.3. Isem n wallal 

D ttawil s wacu i d-tettmagga tigawt, yettili-d s umata s tmerniwt n “s” sdat n 

ufeggag. 

 

      Amyag n tigawt        Isem n wallal 

 

             Agem 

             Gres 

 

 

           Asagem 

           Asegres 

 

 

Isem n wallal yettili-d s temlellit n teɣra. 

Md: Ɛekkez                 Aɛekkaz. 

Yella wanda i d-yettas yisem n wallal yettemcabi ɣer yisem n umeskar. 

Md: Hbek             Ameḥbak. 

 

3.2.2.4. Arbib 

D awal i d-yettwasiliɣen seg umyag n tigawt, yemmal-d taɣara n kra n tɣawsa 

neɣ n kra n tikti. 

Asileɣ n urbib yemgarad ilmend n tɣessa n umyag, akken daɣen i yemgarad 

ilmend n temnaḍin. 

Arbib yettwasiliɣ-d; 

- S tmerniwt n tehrayt “ — an”. 

Md: Imliḥ                    Amelḥan / Umliḥ. 

       Iwsiɛ                         Awesɛan. 

   - S tussda n tergalt talemmast. 

Md: Imlul                      Amellal. 

       Ismum                   Asemmam. 

- S tmerna n “a” sdat n tergalt taneggarut. 

Md: Iwriɣ                     Awraɣ. 

- S uskim “Uc1c2ic3”. 

Md: Iḥdiq                    Uḥdiq. 

3.3. Areṭṭal 

D yiwen n wallal s wayes tettnerni tutlayt, d awalen i d-nettawi seg 

tutlayin tiberraniyin, mi ara nili nuḥwaǧ awal ur t-nesɛi ara deg tutlayt 

tayemmat, tettarra-aɣ tmara ad t-id-nawi ansa-nniḍen, imi ulac tutlayt ur d-

nreṭṭel, yal yiwet tettawi-d awalen seg tutlayin-nniḍen. 

M.L. Mahrouche (2002: 23) yessegza-d dakken:“ Areṭṭal d yiwen gar 

yigemmaḍ n temlilit gar sin n yiɣerfan d snat n tutlayin”.
15 

Mi ara d-nerḍel awal nezmer ad t-id-nawi akken i yella; 

                           Asnamak* + Asnamuk* 

Md: Ṭumubil, Apurṭabl. 

Akken daɣen i nezmer ad t-id-nawi war anamek-is; 

Asnamak / war asnamuk. 

Md: Lmal                 D awal i d-newwi seg taɛrabt. 

Anamek-is deg taɛrabt d idrimen, ma yella deg teqbaylit nefka-as anamek n 

uɣersiw, d azamul n tedrimt. 

Deg tutlayt n tmaziɣt areṭṭal d win i d-yettilin seg tantala ɣer tayeḍ. 

Md: Ales s unamek n umdan neɣ argaz, newwi-t-id seg tmaheɣt. 

Akken daɣen i d-yettili ureṭṭal seg tutlayt ɣer tutlayt-nniḍen. 

Md: Lmeṣbaḥ. Lxezna. 

 

                                                           
15

 « L’emprunt est l’un des faits observable qui résulte d’un brassage entre deux peuples et du contact entre deux 

langues ». 

Taggrayt 

Deg uḥric-a nemmeslay-d ɣef yisem d tecraḍ-is tigejdanin akken daɣen i 

d-nemmeslay ɣef yiberdan i yessawaḍen ɣer usileɣ n umawal amaziɣ.  

 

 

 

 



 

 

 

 

 

 

 

 

 

 

 

Aḥric n tesleḍt 

Tazwart  

Deg uḥric-a ara neg tasleḍt i usagem-nneɣ, deg-s ad d-neglem, ad  

nessismel ismawen n yiqennucen i d-negmer, syin ad nḥiz ismawen iḥerfiyen, 

uddusen, isuddimen, ireṭṭalen yal yiwen iman-is. Am wakken ad neg aserwes 

deg talɣa (ad d-nefk ticraḍ n wawal) gar tmeslayt n Iburayen akked tin n At 

Mbarek. Гer taggara, nettnadi ɣef wawal-nni ma yella deg yisegzawalen yellan 

yakan deg tantala taqbaylit: Issin wis sin akked win n Dallet. 

Ismawen i d-nufa deg udlis n P. H. Genevois: “ Ibuqalen, tiquslatin, tiɣezzalin, 

iɣezzalen, ifanen, tiyyinin, timḥelbin, ticmax, tigdurin, lemtared, tiqerɛatin”. 

Syin neffeɣ ɣer wannar nkemmel-d i wammud-nneɣ. 

 

1.Ismawen iḥerfiyen 

1.1. Abuqal:  𝐛𝐪𝐥 

 

 

 

Talɣa-s 

Amalay asuf abuqal, unti asuf tabuqalt, amalay asget ibuqalen, unti asget 

tibuqalin, amaruz amalay ubuqal, amaruz unti tbuqalt. 

Tabadut n temsulɣa 

 D lḥila ideg ttessen medden aman, yesɛa tadimt llan wid yesɛan tabuḍt ansa i d-

ttefɣen waman, llan wid i yesɛan tacenfirt. Yesɛa afus ansa i t-reffden, taɛebuḍt-

is d tin yeddeknennin, taɛenqiqt-is tedyeq. 

 

                                     Talɣa               Aserwes 

          At Mbarek        Iburayen  

  Ulac lemgirda gar-asen.  

             Abuqal 

 

           Abuqal 

 

Deg usegzawal Issin: yettwabderd wawal abuqal (65); lḥila ideg tessen medden 

aman. Zik, deg tmurt n Leqbayel. 

Deg usegzawal n Dallet: abuqal (34); Pot à anse et souvent à bec, pour boire. 

Taɛebbuṭ-is am_mu-buḍ ubuqal, il a une bonne diarrhée (son vente est comme le 

bec du pot d’eau). 

1.2. Afenǧal: √𝐟𝐧ǧ𝐥 

 

 

 

Talɣa-s 

Amalay asuf afenǧal, unti asuf tafenǧalt, asget asuf ifenǧalen, asget unti 

tifenǧalin, amaruz amalay ufenǧal, amaruz unti tfenǧalt. 

Tabadut n temsulɣa 

D taɣawsa n ufexxar ideg ttessen medden ayefki, d abesṭuḥ, yesɛa afus. 

 

                                      Talɣa            Aserwes 

        At Mbarek           Iburayen  

 Ulac lemgirda gar-asen.  

            Afenǧal 

 

            Afenǧal 

Deg usegzawal Issin: Yettwabder-d wawal afenǧal(145); lḥila n yideqqi ideg 

tessen medden lqahwa, latay, …MD. Yeswa afenǧal n uyefki yerna wayeḍ l 

qahwa. NT. Tafenǧalt (tifenǧalin). SG. Ifenǧalen. 

Deg usegzawal n Dallet, Yedda-d wawal afenǧal (210). 

 

1.3. Aqedduḥ: √𝐪𝐝ḥ     /   Timeḥlebt: √ḥ𝐥𝐛 

 

Talɣa-s 

  Iburayen: Amalay asuf aqedduḥ, unti asuf taqedduḥt, amalay asget 

iqedḥen, unti asget tiqedḥin, amaruz amalay uqedduḥ, amaruz unti tqedduḥt. 

At Mbarek: Unti asuf timeḥlebt, unti asget timḥelbin, amaruz unti tmeḥlebt. 

Tabadut n temsulɣa 

D taɣawsa n ufexxar, d taɛlayant tteẓẓgen-d ɣer ɣur-s ayefki, jmaɛayen-t daɣen 

deg-s, yesɛa tafuset d tcenfirt ansa i d-smiriyen ayefki. 

 

                                    Talɣa                Aserwes 

        At Mbarek         Iburayen  

Sin-a n wawalen mgaraden 

deg umawal. Awal 

timeḥlebt ur yesɛi ara 

amalay. 

 

         Timeḥlebt 

 

       Aqedduḥ 

Deg usegzawal Issin: yedda-d wawal aqedduḥ (416); lḥila n ufexxar ideg ggaren 

medden lqut, lmerqa. MD. Yečča aqedduḥ n tɛesbanin. NT. Taqedduḥt 

(tiqedduḥin). SG. Iqedduḥen. Macca mačči yiwet n twuri akked tmeslayt n 

Iburayen acku nutni sexdamen-t anagar i uyefki. 

Deg usegzawal n Dallet: ur d-yettwabder ara wawal aqedduḥ d wawal timeḥlebt. 

 

1.4. Aqbuc: √𝐪𝐛𝐜 

 

 

 

Talɣa-s 

  Amalay asuf aqbuc, unti asuf taqbuct, amalay asget iqbucen, unti asget 

tiqbucin, amaruz asuf uqbuc, amaruz unti teqbuct. 

Tabadut n temsulɣa 

D taɣawsa yemmuggen s ufexxar, yettwaxdam i cbaḥa. 

                                    Talɣa            Aserwes 

          At Mbarek      Iburayen  

 Ulac lemgirda gar-asen.  

             Aqbuc  

 

         Aqbuc 

 

Deg usegzawal Issin: yettwabder-d wawal aqbuc (413); lḥila n ufexxar. MD. 

Yeswa taqbuct n yiɣi, yerna yečča aɣerbal n tazart. MGD. Aqennuc, aqellal. NT. 

taqbuct (tiqbac, tiqbucin). SG. Iqbac. 

Deg usegzawal n Dallet: ur d-yeddi ara wawal aqbuc. 

 

1.5. Acmux :√𝐜𝐦𝐱. 

 

 

 

Talɣa-s 

Amalay asuf acmux, unti asuf tacmuxt, asget asuf icmax, asget unti 

ticmax, amaruz amalay ucmux, amaruz unti tecmuxt. 

Tabadut n temsulɣa 

D asagem, d lḥila n waman yemmuggen s ufexxar, ttagment-d yes-s tlawin seg 

tala. Deg-s ijmaɛayen aman, yesɛa sin n yifassen, yesɛa am tfuset deg tɛenqiqt-is 

tettwaqqan ɣer ɣur-s tadimt-is s lxiḍ.Tadimt-is n texnact. 

 

                              Talɣa                  Aserwes 

     At Mbarek        Iburayen  

Ulac lemgirda gar sin-a n 

wawalen. 

   

  Acmux 

      

  Acmux 

 

Deg usegzawal Issin: awal acmux yedda-d deg-s (95) dakken; d lḥila n waman 

(yemmugen s ufexxar) swayes i d-ttagment tlawin aman seg tliwa. MD. Zik, s 

yicmax i d-ttagmen medden aman seg tliwa. MGD. Asagem. NT. tacmuxt 

(ticmax). SG. Icmax. 

Deg usegessas n Dallet: awal acmux d win i d-yeddan deg usegzawal-a (96). 

1.6.Aḍajin : ḍ𝐣𝐧    /   Afan : √𝐟𝐧 

 

 

 

Talɣa-s 

Deg tmeslayt n Iburayen: amalay asuf aḍajin, asget amalay iḍujan. unti 

asuf taḍajit, unti asget tiḍujatin, amaruz amalay uḍajin, amaruz unti tḍajit. 

Deg tmeslayt n At Mbarek: amalay asuf afan, ur yesɛi ara unti, asget-is ifanen. 

Tabadut n temsulɣa 

D taɣawsa yemmugen s ufexxar, d imdewwer, d alegɣan ur yesɛi ara izergan deg 

tlemmast. Sewwayen-d fell-as aɣrum d buɛjaj. Yella ssenf n uḍajin yesɛa snat n 

tɛekrin deg yidisan-is am wakken d tifasstin. Llan wid i t-ineqqren ɣef yirawen-

is ad as-sɛeddin sselk i wakken ur yettruẓ ara, ttcudunt yes-s. 

                                       Talɣa               Aserwes 

           At Mbarek        Iburayen  

 Sin-a n wawalen mxalafen 

deg umawal, lan sin n 

yiẓuran yemgaraden. 

  

               Afan 

 

 

        Aḍajin 

 

Deg usegzawal Issin: Awal aḍajin yedda-d deg usegzawal-a (131); d taɣawsa n 

ufexxar (n lḥelya, n wuzzal) iɣef sewwayen medden aɣrum, tiɣrifin, afḍir. MD. 

Aḍajin, ma yebda yesɛa iɣisi, ɣas ḍegger-it.MGD. bufraḥ, afan, imsisker. NT. 

taḍajint. SG. Iḍujan iḍajinen. 

-Awal afan d win daɣen i d-yeddan deg-s (140); d lḥila n yideqqi iɣef 

sewwayent tlawin aɣrum (aquran). MD. Tesres afan ɣef tmes, mi yeḥma tger 

taḥbult n uɣrum. MGD. Aḍajin, bufraḥ, imsisker. SG.afanen. 

Deg usegzawal n Dallet: Awal aḍajin d win i d-yeddan (175). 

1.7.Akeckul:  √𝐤𝐜𝐤𝐥    /  Aɣezzal:  √ɣ𝐳𝐥 

 

 

 

Talɣa-s 

Deg tmeslayt n Iburayen: amalay asuf akeckul.asget amalay ikeckal, 

ikeckulen, amaruz-is ukeckul. 

Deg tmeslayt n At Mbarek: amalay asuf aɣezzal, asget-is iɣezzalen. unti asuf 

taɣezzalt,  asget-is tiɣezzalin, amaruz amalay uɣezzal, amaruz unti tɣezzalt. 

Tabadut n temsulɣa 

D allal n ufexxar d abesṭuḥ d imdewwer ɛerrkent deg-s tlawin aɣrum, qqellɛent-

d daɣen ɣer ɣur-s seksu. 

 

                                  Talɣa                 Aserwes 

      At Mbarek       Iburayen  

 Awalen-a mxalafen deg 

umawal. 

 

         Aɣezzal 

 

       Akeckul 

Deg usegzawal Issin: Awal akeckul d wawal aɣezzal ur d-ttwabedren ara. 

Deg usegzawal n Dallet: awal akeckul yettwasbadu-d deg usegzawal-a (393); 

dakken d taɣawsa n lluḥ.  

 

1.8. Akufi : √𝐤𝐟    /    takufit:  √𝐤𝐟 

 

 Takufit        Akufi  

 

Talɣa-s 

Deg tmeslayt n Iburayen: amalay asuf akufi, asget-is ikufan, unti asuf 

takufit, asget-is tikufatin, amaruz amalay ukufi, amaruz unti tkufit. 

Deg tmeslayt n At Mbarek: unti asuf takufit, asget-is tikufiyin, amaruz unti 

tkufit. 

Tabadut n temsulɣa 

Akufi d allal i ibennun s wakal d ameqqran, srusun-t ɣef udebdar ittsennid ɣer 

tejgut, yerked deg yiwen n umkan imi d aẓayan ur zmiren ara ad t-ttneqqilen.  

Yesɛa tlata n yiqemmucen yiwen sufella d ameqran seg-s i ggaren sburuyen-as  

tarbuyt, yiwen deg tlemmast wayeḍ swadda d ibesṭaḥ ttaddamen-d seg-sen ayen 

i jemɛen, tteqfalen-ten s texnact am wakken d tadimt. Ma d takufit d tabesṭuḥt, 

tesɛa sin n yiqemmucen yiwen sufella ggaren seg-s wayeḍ seg tlemmast 

ttferriɣen-d seg-s, yezmer yiwen ad tt-ineqqel anda yebɣa. Ggaren deg-sen ayen 

yeqquren, am temẓin, irden d tazart. 

 

                                    Talɣa             Aserwes 

       At Mbarek          Iburayen  

   Amgired yella-d deg 

wayen yerzan talɣa. 

 

        Takufit 

 

          Akufi 

 

Deg usegzawal Issin: awal-en akufi, takufit ttwabedren-d deg- s (248); aqlil, 

acbayli ideg ggaren medden awren, tazart..MD. Akufi mačči s ufexxar i 

yettmaga, daymi ur ggaren ara medden deg-s zzit neɣ aman, mačči am ucbayli 

neɣ acmux. NZ. 1. Ur ak-semman bab n yikufan armi i k-ufan!, 2. Akufi yezwar 

tiferni. 3. Ad nadi ur nufi, ad nuɣal s irden n ukufi. NT. takufit (tikufiyin). SG. 

Ikufiyen, ikufan. 

Deg usegzawal n Dallet: ttwabedren-d wawal-en akufi, takufit (397). 

 

1.9. Amadun : √𝐦𝐝𝐧 

Talɣa-s 

Deg tmeslayt n At Mbarek: amadun d isem amalay war unti, asget-is 

imadunen, amaruz-is umadun. 

Tabadut n temsulɣa 

D taɣawsa n ufexxar am ufan dacu netta ur yesɛi ara iran, d imdewwer, yettrusu 

ɣef tmes, ttewwayent-d deg-s terqiqin. 

 

                              Talɣa         Aserwes 

    At Mbarek     Iburayen  

   Deg tmeslayt n iburayen ur 

semrasen ara awal-a. 

 

     Amadun 

 

           × 

 

Deg usegzawal Issin: awal amadun ur d-yettwabder ara, nufa ibder-d tamadunt i 

illan anamek n thelyunt n wuzzal i zeggiriyen i uḍajin, (2017: 315). 

Deg usegzawal Dallet: ur d-yettwabder ara wawal amadun. 

1.10. Leqseḍ: √ 𝐥𝐪𝐬ḍ    /   Asebbal:  √ sbl 

 

 

 

Talɣa-s 

Deg tmeslayt n Iburayen: amalay asuf leqseḍ, asget-is leqsuḍ. Isem-a ur 

yesɛi ara unti d waddad amaruz. 

Deg tmeslayt n At Mbarek: amalay asuf asebbal, asget-is isebbalen, amaruz-is 

usebbal. 

Tabadut n temsulɣa 

D lḥila i yemmuggen s ufexxar d aɣezfan, yettmagga s sin n yifassen neɣ s 

rebɛa, ggaren deg-s zzit, yettawi aṭas n llitrat. Yettwaṭṭaf s yimurar ɣer lḥiḍ acku 

lqaɛ-is d arqaq ur yezmir ara ad ibedd yes-s, llan wid i t-yettercaqen deg 

waḥbus. 

                                Talɣa                   Aserwes 

        At Mbarek       Iburayen  

 Awalen-a mxalafen deg 

umawal. 

 

         Asebbal 

 

       Leqseḍ 

Deg usegzawal Issin: awal leqseḍ d wawal asebbal ur d-ttwabedren ara. 

Deg usegzawal n Dallet: ur d-ddin ara sin-a n wawalen. 

 

1.11. Lqes :  𝐥𝐪𝐬 

 

 

 

Talɣa-s 

Deg tmeslayt n Iburayen: amalay asuf lqes, asget amalay lqessat, unti 

asuf taqesset, unti asget tiqestin, amaruz unti tqesset. 

Tabadut n temsulɣa 

D lḥila n ufexxar ideg jmaɛayen zzit, d ameqqran d ahrawan, aqemmuc-is yesɛa 

iran, yettwaxdam s sin n yifassen, yettawi azal n mya n llitrat. 

                                 Talɣa                Aserwes 

    At Mbarek      Iburayen  

 Allal-a ur t-semrasen ara deg 

temnaḍt n At Mbarek. 

  

            × 

 

          Lqes 

Deg usegzawal Issin:Awal-a ulac-it. 

Deg usegzawal n Dallet: ur d-yeddi ara wawal lqes. 

 

1.12. Lkanun: √𝐤𝐧𝐧 

 

 

 

Talɣa-s 

Amalay asuf lkanun, asget amalay; deg tmeslayt n Iburayen lekwanen, 

deg tmeslayt n At Mbarek lkanunat. Awal-a ur yesɛi ara unti d waddad amaruz. 

Tabadut n temsulɣa 

Yettmagga deg tɣerɣert n yixxamen n Leqbayel iqdimen, d amkan anda ceɛɛlen 

medden times. Sewwayen-d deg-s akken daɣen i seḥmuyen ɣer ɣur-s. 

                                   Talɣa                    Aserwes 

     At Mbarek      Iburayen  

 Ulac lemgirda gar-asen.  

      Lkanun 

 

       Lkanun 

Deg usegzawal Issin: awal lkanun yettwabder-d (287); 1. deg uxxam n leqbayel, 

d amkan anda ceɛɛlen medden times i useḥmu, i usewwi. MD. Deg ccetwa, mi 

ara ččen medden imensi, ad d-zzin i lkanun, ad ḥekkun timucuha. 2. Allal n 

usewwi. MD. Cɛel-as i lkanun, tesseḥmud-d lqahwa. SG. Lekwanen. 

Deg usegzawal n Dallet: yedda-d wawal lkanun (4). 

 

1.13. Tarbuyt : √𝐫𝐛y 

 

 

 

Talɣa-s 

Deg tmeslayt n Iburayen: unti asuf tarbuyt, asget-is tirbuyin, amaruz-is 

terbuyt. 

Tabadut n temsulɣa 

D allal n ufexxar seḥmuyen-d deg-s lmakla, ttessen daɣen deg-s. Taɣawsa-ya d 

tabesṭuḥt d timdewwert, ur tesɛi ara ifassen, llant tid yesɛan snat n tɛekrin deg 

leryuf am wakken d ifassen. 

                               Talɣa                Aserwes 

  At Mbarek   Iburayen  

  Deg tmeslayt n At Mbarek ur 

semrasen ara awal-a. 

 

× 

 

       Tarbuyt 

 

Deg usegzawal Issin: ur d-yettwabder ara wawal tarbuyt. 

Deg usegzawal n Dallet: ur d-yeddi ara daɣen wawal-a. 

 

1.14. Taṣeffayt: √ṣ𝐟𝐲 

 

 

 

Talɣa-s 

Unti asuf taṣeffayt, unti asget tiṣeffayin, amaruz-is tṣeffayt. 

Tabadut n temsulɣa 

D allal ideg d-sewwayen medden ayefki, tesɛa afus terna tabuḍt, sburuyen-as 

tadimt. 

                              Talɣa                 Aserwes 

      At Mbarek     Iburayen  

   Ulac lemgirda deg wayen 

yerzan awal-a. 

 

      Taṣeffayt 

 

     Taṣeffayt 

 

Deg usegzawal Issin: ur d-yeddi ara wawal-a. 

Deg usegzawal n Dallet: awal taṣeffayt d win i nufa deg usegzawal-a (80). 

 

1.15. Tabeqbaqt: √𝐛𝐪𝐛𝐪 

 

 

 

Talɣa-s 

Deg tmeslayt n Iburayen: unti asuf tabeqbaqt, unti asget tibeqbaqin, 

amaruz-is tbeqbaqt. 

Tabadut n temsulɣa 

D lḥila n ufexxar ideg ttessen medden aman, taɛebbuḍt-is d timdewwert 

teddeknenni, Aɛenqiq-is d aɛlayan d arqaq, iri-s yeččur d icenfiren. Tella tin 

yesɛan sin n yifassen tella tin ur nesɛi ara. 

 

                                Talɣa               Aserwes 

       At Mbarek      Iburayen  

 Deg tmeslayt n At Mbarek 

ur sexdamen ara awal-a. 

 

              × 

 

    Tabeqbaqt 

 

Deg usegzawal Issin: yettwabder-d wawal tabeqbaqt (47); d lḥila n ufexxar 

(ideqqi, talext) ideg tessen medden aman; tabeqbayt tesɛa aɛebbuḍ, tesɛa imi d 

yifassen. MD. Ur ttawin ara medden tabeqbaqt n waman, mi ara ṛuḥen ɣer lexla 

neɣ ɣer ssuq, ttawin tablawt. MGD. Tagerguliṭ (?). SG. Tibeqbaqin. 

Deg usegzawal n Dallet : ur d-yettwabder ara wawal-a. 

1.16. Tadimt:√𝐝𝐦,𝐓𝐚𝐥𝐞ɣḍ𝐚𝐭:  𝐥ɣḍ      /  Tiswert: √𝐰𝐫 

 

 

 

Talɣa-s 

Deg tmeslayt n Iburayen: unti asuf tadimt, taleɣḍat, unti asget tidima, 

tileɣḍatin, amaruz-is tleɣḍat. 

Deg tmeslayt n At Mbarek: unti asuf tiswert, unti asget tisewrin, amaruz-is 

teswert. 

Tabadut n temsulɣa 

D allal n ufexxar, d timdewwert tesɛa tafuset ttkubun-tt i teccuyt, tacadrut. 

                                 Talɣa            Aserwes 

At Mbarek Iburayen  

Awalen-a mxalafen deg 

umawal, llan kraḍ n 

yiẓuran. 

          

            Tiswert 

 

    Tadimt, taleɣḍat 

Deg usegzawal Issin: awal tadimt d win i d-yettwasbadun (122); d taɣawsa 

swayes qefflen imi n tɣawsa-nniḍen (taccuyt, akufi, lbir…). MD. Err-astadimt i 

teccuyt, ma ulac ad tt-yeffeɣ leḥmu. MGD. Asafes, tiswert, leɣḍa. SG. Tidima.   

- Awal taleɣḍat tettwasbadu-d (270); dakken d tadimt, asafes. MD. Err-as leɣḍa i 

teccuyt, ma ur tebɣid ad kecmen yizan ɣur-s. MGD. Tadimt, asafes, taswert. SG. 

Leɣḍat. 

- Awal tiswert yedda-d deg usegzawal-a (562); d taɣawsa n uxnac (asɣar, asɣar, 

uzzal…) ay ttaran medden ɣef lḥila akken ad teqfel. MD. Err-as taswert i 

teccuyt, ma ulac ad d-yekcem kra ɣur-s. MGD. Tadimt, asafes, leɣḍa. SG. 

Tiswar. 

Deg usegzawal n Dallet: yettwabder-d wawal tadimt (143); tidima (te) Bouchon, 

couvercle. Les deux rebords extérieurs du troussequin de bât (V. Fig.). D acu 

taleɣḍat, tiswert ur ten-id-yudir ara. 

1.17. Taqessult: √𝐪𝐬𝐥 

 

 

 

Talɣa-s 

Deg tmeslayt n Iburayen: unti asuf taqessult, unti asget tiqeslin, amaruz-

is tqessult. 

Deg tmeslayt n At Mbarek: unti asuf taqessult, unti asget tiquslatin, amaruz-is 

tqessult. 

Tabadut n temsulɣa 

D taɣawsa ideg ttessen medden, d tabesṭuḥt d timdewwert, d tuḍriḥt. Tettawi 

azal ara yečč yiwen n umdan. 

 

                                    Talɣa            Aserwes 

       At Mbarek         Iburayen  

 Ulac lemgirda gar sin-a 

n wawalen. 

 

        Taqessult 

 

       Taqessult 

 

 



                                                                                        Aḥric n tesleḍt   
 

62 
 

 

Deg usegzawal Issin : yettwabder-d wawal taqessult (424); d lḥila n wučči ideg 

itett umdan weḥd-s. MD. Yečča taqessult n seksu teččuṛ armi t-jemmem. MGD. 

Taḍebsit, tabaqit, tamejlubt, taɣezzalt. SG. Tiqeslin. 

Deg usegzawal n Dallet: yedda-d daɣen wawal-a (683). 

 

1.18. Tacaḍrut: √𝐜ḍ𝐫  /   Taḥburt : √ḥ𝐛𝐫 

 

 

 

Talɣa-s 

Deg tmeslayt n Iburayen: unti asuf tacaḍrut, unti asget ticaḍrunin, 

amaruz-is tcaḍrut. 

Deg tmeslayt n At Mbarek: unti asuf taḥburt, unti asget tiḥburin, amaruz-is 

teḥburt. 

Tabadut n temsulɣa 

D taɣawsa n ufexxar ideg d-sewwayen lmakla, d timdewwert, tesɛa tadimt d snat 

n tfastin. 

                                    Talɣa            Aserwes 

      At Mbarek           Iburayen Sin-a n wawalen mgaraden 

deg umawal, lan sin n 

yiẓuran yemgaraden. 

 

       Taḥburt 

 

        Tacaḍrut 

 

Deg usegzawal Issin: awalen tacaḍrut, taḥburt ur d-ddin ara. 

Deg usegzawal n Dallet: ur d-ttwabedren ara wawalen-a. 

 

1.19. Taqerɛut:  𝐪𝐫ɛ     /    Tibeṭṭiwt:  𝐛ṭ𝐰, Taqerɛunt: √𝐪𝐫ɛ𝐧 

 

 

 

Talɣa-s 

Deg tmeslayt n Iburayen: asuf unti taqerɛut, unti asget tiqerɛunin, 

amaruz-is tqerɛut 

Deg tmeslayt n At Mbarek: unti asuf tibeṭṭiwt, taqerɛunt, asget unti tibeṭṭiwin, 

tiqerɛatin, amaruz-is tbeṭṭiwt, tqerɛunt. 

Tabadut n temsulɣa  

D lḥila i yemmugen s ufexxar, ttessen deg-s aman, tteqfalen-tt s texnact am 

wakken d tadimt. 

 

                                  Talɣa          Aserwes 

        At Mbarek      Iburayen Asmeskel gar wawal tibeṭṭiwt 

d wawal taqerɛut, yella deg 

umawal. Ma gar taqerɛunt d 

tqerɛut, asmeskel yerza 

tamsislit, d tamsertit ɣer 

deffir; n+t   →  tt. 

 

 

Tibeṭṭiwt, taqerɛunt 

 

      

        Taqerɛut 

 

Deg usegzawal Issin: awal taqerɛunt d win i-d-yettwabedren (423); d lḥila n 

ddjaj (n wayen-nniḍen) ideg ggaren medden uzzilen (aman, ayefki, rriḥa, 

lqazuz…) neɣ irragen am lgaz. MD. Awi-d taqerɛunt n waman isemmaḍen, deg 

leɛnaya-k ! SG. Tiqerɛunin. SNFL. Taqerɛet (tiqreɛtin). 

- Ma d awalen taqerɛut, tibeṭṭiwt ur ten-id-yessegza ara. 

Deg usegzawal n Dallet: kraḍ-a n wawalen ur d-ddin ara. 

1.20. Tabaqit : √𝐛𝐪    /   Taɣezzalt : √ɣ𝐳𝐥 

 

 

 

Talɣa-s 

Deg tmeslayt n Iburayen: unti asuf tabaqit, unti asget tibaqiyin, amaruz-

is tbaqit. 

Deg tmeslayt n At Mbarek: unti asuf taɣezzalt, asget-is tiɣezzalin, amalay asuf 

aɣezzal, asget-is iɣezzalen, amaruz-is tɣezzalt, uɣezzal. 

Tabadut n temsulɣa 

D taɣawsa n ufexxar d tamectuḥt, ttessen deg-s seksu, ttseqqin-d ɣer ɣur-s azal 

ara yečč yiwen n umdan. 

 

              Talɣa   Aserwes 

At Mbarek   Iburayen  

 sin-a n wawalen 

mxalafen deg umawal. 

  

Taɣezzalt 

 

Tabaqit 

Deg usegzawal Issin: awal tabaqit d win i d-yettwasbadun (38); 1. Taqessult, 

tarbut: taɣawsa n wakal (ideqqi) ideg tetten medden. MD. yečča tabaqit n seksu 

yerna aɣrum n uḍajin. 2. Lǧefna, taẓiwa; taɣawsa n yideqqi ideg fettlent tlawin 

seksu, berkukes. MD. Tesres-d tabaqit gar yiḍaṛṛen-is, tfettel seksu. SG. 

Tibaqiyin.  

- awal taɣezzalt yettwasbadu-d (470), tarbuyt tabaqit. MD. –Acḥal i izemren ad 

ččen deg tɣezzalt? –Tella tin n rebɛa, tella tmeqrant, zemren ad ččen deg-s alama 

d 12 n medden. SG. Tiɣezzalin. 

Deg usegzawal n Dallet: awal tabaqit yettwabder-d deg usebter (36); tabaqit 

(tb): Grand plat en terre (pour rouler le couscous), pour le service, etc. Yerra-yas 

tabaqit, il l’aprise en mariage sans cérémonie (par ex. Celui qui épouse la femme 

de son frère défunt), (m.à m. : il lui a mis le plat). Ma d awal taɣezzalt ur d-

yeddi ara. 

1.21. Taccuyt : √𝐜𝐲   /  Tayyint : √𝐲𝐧, Tafeckurt : √fckr 

 

 

 

Talɣa-s 

  Deg tmeslayt n Iburayen: unti asuf taccuyt, unti asget ticcuyin, amaruz-is 

teccuyt. 

Deg tmeslayt n At Mbarek: unti asuf  tayyint, tafeckurt, unti asget tiyyinin, 

tifeckurin, amaruz-is teyyint, tfeckurt. 

Tabadut n temsulɣa 

D lḥila n ufexxar sewwayen-d deg-s lmerqa. D tameqqrant, taɛebbuḍt-is d 

tahrawant, taɛenqiqit-is tedyeq, tesɛa sin n yifassen, sburuyen-as tadimt. 

                                  Talɣa                Aserwes 

       At Mbarek         Iburayen  

Lemgirda d tin i d-yellan 

deg umawal. 

  

   Tayyint, tafeckurt 

 

         Taccuyt 

Deg usegzawal Issin: yedda-d wawal taccuyt (79); lḥila n usewwi n wučči 

yettmagan s ufexxaṛ, s wuzzal, s lḥelya, atg. MD. Yewweḍ-d lawan n yimensi, 

rran taccuyt n seksu. NZ. Ayen yellan deg teccuyt, ad t-id-yessali uɣenǧa. MGD. 

Tuyyi, tayyint, tasilt. SG. Ticcuyin. 

Deg usegzawal n Dallet : yettwabder-d wawal taccuyt (119); taccuyin (te). 

Marmite en terre. 

 

1.22. Taq
w
lilt : √𝐪𝐥𝐥   /  Tasebbalt : √𝐬𝐛𝐥 

 

 

 

Talɣa-s 

Deg tmeslayt n Iburayen: unti asuf taq
w
lilt, unti asget tiq

w
lilin, amaruz-is 

teq
w
lilt. 

Deg tmeslayt n At Mbarek: unti asuf tasebbalt war amalay (acku tasebbalt d 

wawal asebbal mačči yiwen n unamek i yesɛan), asget unti tisebbalin. 

Tabadut n temsulɣa 

D lḥila ideg ggaren zzit, temmug s ufexxar, tesɛa rebɛa n yifassen. Lḥila-ya ur 

meqret ara mliḥ, ttheyyin-d ɣer ɣur-s zzit. 

 

                                  Talɣa           Aserwes 

     At Mbarek        Iburayen  

 Lemgirda d tin i d-yellan deg 

wayen yerzan amawal. 

 

       Tasebbalt 

 

         Taq
w
lilt 

 

Deg usegzawal Issin: yettwasbadu-d wawal tasebbalt (490); d lḥila n waman. 

MD. Ffi-d aman ɣer tsebbalt, ur ten-ttwezziɛ ara kan akken. SG. Tisebbalin. 

Deg usegzawal n Dallet: yedda-d wawal taq
w
lilt (660); tiq

w
lilin(te): Grande jarre 

à huile, a fond pointu; on la met traditionnellement, dans un ange de la maison, 

la pointe calée dans un trou ménagé à cet effet. 

- awal tasebbalt d win daɣen i d-nufa deg usegzawal-a (755). 

1.23. Tareḥḥalit: √𝐫ḥ𝐥, Lǧefna:  𝐥ǧ𝐟𝐧        /    Tazugg
w
a: √𝐳𝐠 

 

 

 

Talɣa-s 

Deg tmeslayt n Iburayen: unti asuf  tareḥḥalit, lǧefna, unti asget 

tireḥḥaliyin, lǧefnat, amaruz-is treḥḥalit. 

Deg tmeslayt n At Mbarek: unti asuf tazugg
w
a, asget unti tizugg

w
a, amaruz-is 

tzugg
w
a. 

Tabadut n temsulɣa 

D taɣawsa n ufexxar fettlent deg-s lxalat seksu, meqret, leggaɣet, wessiɛet. D 

timdewert tesɛa iran d iɛlayanen akken ur d-ittwezziɛ ara seksu mi ara fettlent. 

 

                                     Talɣa              Aserwes 

     At Mbarek       Iburayen  

 Awalen-a d wid 

yemxalafen deg umawal. 

 

          Tazugg
w
a 

 

 Tareḥḥalit, lǧefna 

Deg usegzawal Issin: awal lǧefna d win i d-yeddan (280); lḥila n uxxam ideg 

fettlent lxalat seksu, ideg sewwayen aɣrum, … MD. Yelha usɣar swayes 

tettwaxdem lǧefna i d-tuɣed. MGD. Taẓiwa, tabeqsit. SG. Leǧfun. 

- Awal tareḥḥalit yettwabder-d deg usegzawal-a (438); allal n tfellaḥt yemmugen 

am ugelzim, s wuzzal; deg tama, tesɛa timceṭ, deg tayeḍ tesɛa iles. Mexdumet i 

unqac n tebḥirt. MD. Ira ad yeg iḍerfan, yewwi yid-s tareḥḥalit. SG.tireḥḥaliyin. 

Deg usegzawal n Dallet: awal tareḥḥalit yessasen-it-id dakken d aqecwal (718). 

 

2. Uddussen 

 

2.1. Abuqal giɣi: √𝐛𝐪𝐥    /   Agdur: √𝐠𝐝𝐫, Aɛyar: √ɛ𝐲𝐫 

 

Talɣa-s 

Deg tmeslayt n Iburayen: amalay asuf abuqal giɣi, asget-is ibuqalen giɣi, 

unti asuf tabuqalt giɣi, asget-is tibuqalin giɣi, amaruz-is ubuqal, tbuqalt. 

Deg tmeslayt n At Mbarek: asuf amalay agdur, aɛyar, asget-is igduren, iɛyaren, 

asuf unti tagdurt, taɛyart, asget-is tigdurin, tiɛyarin, amaruz-is ugdur, tegdurt, 

uɛyar, teɛyart. 

Tabadut n temsulɣa 

D lḥila i yemmuggen s ufexxar, ttessen deg-s iɣi, taɛebbuḍt-is teddeknenni. 

Yesɛa afus d tcenfirt ansa i ttessen. 

                             Talɣa                     Aserwes 

At Mbarek Iburayen Awalen-a mgaraden deg umawal. 

 -D uddus seg: (abuqal+ n +yiɣi). 

-Agdur: d awal aḥerfi. 

-Aɛyar: d awal areṭṭal seg taɛrabt, 

seg wawal “Al miɛyar”. 

 

Agdur, aɛyar 

 

 Abuqal giɣi 

 

Deg usegzawal Issin: awal abuqal d win i d-yettwabedren (65); yenna-d deg-s 

dakken sexdament daɣen yimdanen i tissit n yiɣi. 

- Awal agdur d win i d-yeddan daɣen deg usegzawal-a (168); lḥila n ufexxar 

ideg ttawin medden aman. MD. Terreẓ tegdurt, neɣlen waman yellan deg-s. SG. 

Tigdurin. 

Deg usegzawal n Dallet: awal abuqal yettwasbadu-d degs (34); ibuqalen (i) pot 

à anse et souvent à bec, pour boire. Taɛebbuṭ-is am_mubuḍ ubuqal, il a une 

bonne diarrhée (son vente est comme le bec du pot d’eau). 

- Awal agdur yettwasbadu-d deg usegzawal-a daɣen (251). 

 

2.2. Taccuyt n ddhan:  𝐜𝐲    /    Taqbuct:  𝐪𝐛𝐜 

 

Talɣa-s 

Deg tmeslayt n Iburayen: unti asuf taccuyt, asget unti ticcuyin, amaruz-is 

teccuyt. 

Deg tmeslayt n At Mbarek: unti asuf taqbuct, asget-is tiqbucin, amalay asuf 

aqbuc, asget-is iqbucen, amaruz-is teqbuct, uqbuc. 

Tabadut n temsulɣa 

D lḥila i yemmuggen s ufexxar, ggaren deg-s ddhan, sburuyen-as taleɣḍat. Tesɛa 

snat n tfastin. 

 

                                   Talɣa                  Aserwes 

        At Mbarek      Iburayen Lemgirda d tin i d-nufa deg 

umawal. 

- Taccuyt n ddhan: d uddus 

seg: (taccuyt+n+ddhan). 

- Taqbuct d awal aḥerfi. 

 

 

       

       Taqbuct 

 

     

  Taccuyt n ddhan 

 

Deg usegzawal Issin: sin-a n wawalen ideg ggaren ddhan ur d ttwabedren ara. 

Deg usegzawal n Dallet: ur d-din ara wawalen-a. 

2.3. Aḍajin n lmeḍluɛ :  ḍ𝐣𝐧     /   Afan n umeṭluɛ : √𝐟𝐧  

 

 

 

Talɣa-s 

Deg tmeslayt n Iburayen: amalay asuf aḍajin, asget-is iḍujan, unti asuf 

taḍajit, asget-is tiḍujatin, amaruz-is uḍajin, tḍajit. 

Deg tmeslayt n At Mbarek: amalay asuf afan, amalay asget ifanen, amaruz-is 

ufan. 

Tabadut n temsulɣa 

D allal n ufexxar i yettrusun ɣef tmes iwakken ad d-sewwen deg-s lmeḍluɛ, 

yesɛa izergan deg tlemmast. Llan wid i yesɛan snat n tɛekrin deg yidisan. Llan 

wid i as-ineqren iri-s ad as-sɛeddin sselk ad t-ḥersen i wakken ur yettruẓ ara. 

                                  Talɣa                  Aserwes 

     At Mbarek       Iburayen Awalen-a mxalafen deg 

umawal, akk d temsislit ḍ/ṭ. 

- D uddus seg: (aḍajin + n + 

lmeḍluɛ). 

- D uddus seg: (afan + n + 

umeṭluɛ). 

 

          

     Afan 

 

       

       Aḍajin 

 

Deg usegzawal Issin: awal aḍajin yedda-d (131). 

- Awal afan daɣen yedda-d (140). 

 Deg usegzawal n Dallet: yettwasbadu-d wawal aḍajin (175). 

 

2.4. Ajerbi bu ɛenqiq : √𝐣𝐫𝐛     /   Lemterd :  √𝐥𝐦𝐭𝐫 d 

 

 

 

Talɣa-s 

Deg tmeslayt n Iburayen: amalay asuf ajerbi, asget-is ijerbiyen, unti asuf  

tajerbit, asget-is tijerbiyin, amaruz-is ujerbi, tjerbit. 



                                                                                        Aḥric n tesleḍt   
 

76 
 

 

Deg tmeslayt n At Mbarek: amalay asuf lemterd, asget amalay lemtared. 

Tabadut n temsulɣa 

D taɣawsa n ufexxar d ameqqran, d imdewwer, yesɛa aɛenqiq d arqaq yes-s i 

yettbedday.Ttseqqin-d ɣer ɣur-s seksu, ttessen deg-s akk iɛeggalen n twacult. 

                              Talɣa                     Aserwes 

     At Mbarek      Iburayen  

Awalen-a mgaraden deg umawal. 

- D uddus seg: (ajerbi + bu + 

ɛenqiq). 

- lemterd : d awal aḥerfi. 

 

        Lemterd 

 

   Ajerbi bu ɛenqiq 

 

Deg usegzawal Issin : yedda-d wawal lmetred ɣas ulama yemxalaf deg lmenṭeq 

d tira ɣef lemterd, dacu yiwen n unamek i yesɛan (298); amejlub, tareḥḥalit, 

tabaqit. MD. Sersen-as-d lmetred n seksu, yečča-t, ifukk-it. SG. Lemtared. 

Deg usegzawal n Dallet: yettwasbadu-d wawal lemterd (828). 

2.5. Taḍajit n kerkura : √ḍ𝐣  

 

 

 

Talɣa-s 

Deg tmeslayt n Iburayen: asuf unti taḍajit, asget unti tiḍujatin, amaruz-is 

tḍajit. 

Deg tmeslayt n At Mbarek ur semrasen ara taɣawsa-ya. 

Tabadut n temsulɣa 

D taɣawsa n ufexxar d tabesṭuḥt, d timdewwert sewwayen-d deg-s kerkura, 

tecba Buɛjaj dacu d nettat i imeqqren daɣen tberrej mliḥ. 

Taḍajit-a tesɛa lemk
w
eb sburuyen-as-t mi ara d-tettewway kerkura. Xeddmen-tt s 

tuget deg ssbuɛ mi ara d-ilal uqcic. 

                                  Talɣa                Aserwes 

      At Mbarek         Iburayen  

Deg tmeslayt n At Mbarek 

ur semrasen ara awal-a. 

 

 

                × 

 

  Taḍajit n kerkura 

Deg usegzawal Issin: awal taḍajit yuder-it-id  (131) maca ur t-id-yexdim ara d 

tawwurt iman-is, yenna-d dakken d unti n uḍajin. 

Deg usegzawal n Dallet: yettwabder-d wawal taḍajit (175). 

 

3. Ismawen isuddimen 

 

3.1. Tacḥiḥt: √𝐜 ḥ, Taḥawact:  ḥ𝐰𝐜       /  Cḥiḥa: √cḥ 

 

 

 

Talɣa-s 

Deg tmeslayt n Iburayen: unti asuf tacḥiḥt, taḥawact, unti asget ticḥiḥin, 

tiḥawacin, amaruz-is tecḥiḥt, tḥawact. 

Deg tmeslayt n At Mbarek: unti asuf cḥiḥa, unti asget cḥiḥat. 

Tabadut n temsulɣa 

D taɣawsa yemmuggen s ufexxar, d tamecṭuḥt d timdewwert, teɣleq si mkul 

tama, tesɛa aremmuj ansa i ggaren idrimen. 

                                  Talɣa                  Aserwes 

        At Mbarek        Iburayen Awalen cḥiḥa, taḥawact 

mgaraden deg umawal. Ma d 

awalen cḥiḥa, tacḥiḥt mgaraden 

deg temsislit.  

 

            Cḥiḥa 

 

  Tacḥiḥt, taḥawact 

 

Deg usegzawal Issin: awal tacḥiḥt yettwasbadu-d (91); taɣawsa n yideqqi (?) 

ideg jemmɛen medden idrimen iṭiṭuḥen. MD. D arrac d teqcicin i iseɛɛun 

ticḥiḥin. MGD. Taḥawact, tajeɣmirt. SG.ticḥiḥin. 

- Awal tacḥiḥt yettwasbadu-d (197); taɣawsa n talext (afexxar) ideg jemmɛen 

medden idrimen. MD. Arraw-is akk sɛan tiḥawacin, mi d-iḥella duṛu, ad tt-iger 

ɣur-s. MGD. Tacḥiḥt((ccḥiḥa), taxṛḍt. SG. Tihawacin. 

Deg usegzawal n Dallet: ur d-ddin ara wawalen tacḥiḥt, taḥawact, cḥiḥa. 

3.2. Lmenfex: √𝐧𝐟𝐱  

 

 

 

Talɣa-s 

Deg tmeslayt n Iburayen: amalay asuf lmenfex, amalay asget lemnafex. 

Deg tmeslayt n At Mbarek: ur semrasen ara taɣawsa-ya.  

Tabadut n temsulɣa 

D taɣawsa n ufexxar ttɛemmiren-d ɣer ɣur-s tirgin, i wakken ad sseḥmun ɣer 

ɣur-s am wakken d lkanun. Yesɛa tlata n yicigwan am wakken d inyyen, yesɛa 

tifliwt ttɛelliqen-t yes-s ɣer lḥiḍ akken ad yeḥmu uxxam. 

 

                              Talɣa                Aserwes 

       At Mbarek         Iburayen  

Deg tmeslayt n At Mbarek ur 

semrasen ara awal-a. 

 

                × 

 

      Lmenfex 

Deg usegzawal Issin: ur d-yettwabder ara wawal lmenfex. 

Deg usegzawal n Dallet: ur d-yettwabder ara daɣen wawal lmenfex. 

 

3.3. Lemk
w
eb: √𝐤𝐛  

 

 

 

Talɣa-s 

Deg tmeslayt n Iburayen: asuf amalay lemk
w
eb,  asget amalay 

lemk
w
ebbat. 

Deg tmeslayt n At Mbarek: ur seqdacen ara taɣawsa-ya. 

Tabadut n temsulɣa 

D allal n ufexxar icuba tadimt, yesɛa tafuset, ttkubbun-t i uḍajin mi ara d-

sewwayen Buɛjaj neɣ Kerkura, akken ad ittuɣal lefwar ɣer daxel ad berrjent 

mliḥ. 

                             Talɣa                Aserwes 

     At Mbarek         Iburayen  

 Deg tmeslayt n At Mbarek ur 

seqdacen ara awal-a. 

 

               × 

 

   Lemk
w
eb 

 

Deg usegzawal Issin : ur d-yeddi ara wawal lemk
w
eb. 

Deg usegzawal n Dallet: yedda-d wawal-a (390). 

 

3.4. Aseksut: √𝐬𝐤𝐬     /    Aseksiw: √𝐬𝐤𝐬  

 

 

 

Talɣa-s 

Deg tmeslayt n Iburayen: asuf amalay aseksut, asget amalay iseksuten, 

unti asuf taseksut, unti asget tiseksutin, amaruz-is useksut, tseksut. 

Deg tmeslayt n At Mbarek: aseksiw d isem amalay asuf, asget-is iseksiwen, 

unti asuf taseksiwt, unti asget tiseksiwin, amaruz-is useksiw, tseksiwt. 

Tabadut n temsulɣa 

D allal i srusun ɣef teccuyt akken ad sfuren seksu, berkukes. Yesɛa tifliwin deg 

lqaɛ-is i wakken ad d-yeffeɣ lefwar, yesɛa snat n tfastin. 

 

                                Talɣa              Aserwes 

      At Mbarek         Iburayen  

 Awalen-a mgaraden deg 

temsislit. 

 

         Aseksiw 

 

        Aseksut 

 

Deg usegzawal Issin: awal-a d win i d-yettwabedren (499); lḥila yeflan deg lqaɛ 

yettrusun ɣef teccuyt; yettfuṛu deg-s seksu, berkukes. MD. Iseksuten n zik 

ttmagan s ufexxar, wid n tura s lḥelya. NT. taseksut (tiseksutin). SG. Iseksuten. 

SNFL. Aseksiw (iseksiwen). 

Deg usegzawal n Dallet: ur d-yettwabder ara wawal-a. 

4. Ismawen ireṭṭalen 

 

4.1. Lmeṣbaḥ: √ṣ𝒃 ḥ 

 

 

 

Talɣa-s 

Deg tmeslayt n Iburayen d tmeslayt n At Mbarek: amalay asuf lmeṣbaḥ, 

asget asuf lemṣabeḥ. 

Tabadut n temsulɣa 

D taɣawsa n ufexxar yesɛa tiremjin, ggaren deg-sent ticemmaɛin i wakken ad d-

tbin tafat. 

                            Talɣa                     Aserwes 

    At Mbarek     Iburayen  

 Ulac lemgirda gar snat-a n 

tmeslayin deg wayen yerzan awal-

a. 

 

        Lmeṣbaḥ 

 

      Lmeṣbaḥ 

Deg usegzawal Issin : yettwabder-d wawal lmeṣbaḥ (298); taftilt ireqqen s zzit. 

MD. Zik asmi ay ulac trisiti, yella lmeṣbeḥ, lefnaṛ, lkanki, …SG.lemṣabeḥ. 

Deg usegzawal n Dallet : yedda-d daɣen wawal-a (805). 

 

4.2.  Lmeṣbaḥ bu teftilt: √ṣ𝒃 ḥ 

 

 

 

Talɣa-s 

Deg tmeslayt n Iburayen: amalay asuf lmeṣbaḥ bu teftilt, asget asuf 

lemṣabeḥ. 

Deg tmeslayt n At Mbarek: ur semrasen ara allal-a. 

Tabadut n temsulɣa 

D taɣawsa tamecṭuḥt n ufexxar, tettwacɛal s uceṭṭiḍ d zzit am wakken d tiftilt. 

Yeskanay-d tafat, yesɛa afus.Yettrusu deg lemqam-at, ttawin-t-id deg tmeɣriwin 

d lfuruḥ, cɛalayen-t d lɛada. 

                               Talɣa                 Aserwes 

      At Mbarek        Iburayen  

Deg tmeslayt n At Mbarek ur 

sexdamen ara awal-a. 

 

                × 

 

 Lmeṣbaḥ bu teftilt 

 

Deg usegzawal Issin: yettwabder-d wawal lmeṣbaḥ (298) dakken d taftilt 

ireqqen s zzit. 

Deg usegzawal n Dallet: yettwasbadu-d wawal lmeṣbaḥ (805) dacu ur d-yenni 

ara dakken yecɛalay s zzit. 

Taggrayt 

 Deg taggara n uḥric-a nezmer ad d-nini dakken, d ismawen iḥerfiyen i 

yugten s waṭas gar yismawen n yiqennucen i d-negmer deg snat n tsastanin i 

nga, deg snat-a n tmeslayin yemxalafen i d-nextar. Taggayin-nniḍen drus maḍi i 

illan yerna deg yiwet n tmeslayt kan, deg tmeslayt-nniḍen, d awal aḥerfi. 

Yella wanda i d-nufa sin n wawalen mgaraden deg umawal kan, llan wiyiḍ 

mgaraden deg umawal d temsislit. 

Llan wawalen i icerken snat-a n tmeslayin. 

Nufa-d daɣen kra n yismawen anda yiwet n temnaḍt tseqdac-it, tamnaḍt-nniḍen 

ur ten-tesɛi ara. 

Taggrayt tamatut 

Tazrawt-a d ayen i icuden ɣer taɣult n usmeskel amutlay gar snat n 

tmeslayin n taynantala. 

Leqdic-a d ayen yerzan asmeskel n umawal n ufexxar gar temnaḍt n At Mbarek 

d temnaḍt n Iburayen. Deg-s nga tasleḍt deg wayen yerzan talɣa d unamek i 

wawalen-nni i d-negmer, nesserwes gar-asen. 

Deg umahil-a nessaweḍ ad d-nejmaɛ 34 n tɣawsiwin n ufexxar. Mi ten-

nessasmel nufa-d dakken tuget deg-sen d ismawen iḥerfiyen. S wakka nessaweḍ 

ɣer yigemmaḍ-a; 

23 n yismawen iḥerfiyen. Md: Timeḥlebt. 

05 d uddusen. Md: Afan n umeṭluɛ.  

04 d isuddimen. Md: Aseksut.  

02 d ireṭṭalen. Md: Lmeṣbaḥ bu teftilt. 

Gar 34 ayi n tɣawsiwin, nufa-d deg tmeslayt n Iburayen sɛan  33 n tɣawsiwin, 

ma yella deg tmeslayt n At Mbarek sexdamen 27 n tɣawsiwin. 

Deg tmeslayt n Iburayen nufa-d 07 n wallalen (taḍajit n kerkura, lmeṣbaḥ bu 

teftilt…), deg tmeslayt n At Mbarek ur ten-sɛin ara. 

Deg tmeslayt n At Mbarek sɛan yiwen n wallal (amadun), ur t-sinen ara deg 

temnaḍt n Iburayen. 

Mi nfuk tasleḍt nwala dakken llan yismawen yettemcabin, llan wid yemgaraden: 

- deg umawal. Md. Aḍajin / Afan. 

- deg talɣa. Md. Akufi / Takufit (deg tmeslayt n Iburayen d amalay yesɛan unti 

dacu deg tmeslayt n At Mbarek d unti war amalay). 

- deg temsislit. Md. Taqerɛut /Taqerɛunt. 

Deg tezrawt-a daɣen nessaweḍ ad d-naf awalen i d-yettwabedren deg sin n 

yisegzawalen n teqbaylit Issin akk d win n Dallet; 

- Awalen i d-yettwabedren deg Issin: Akufi, lkanun… 

- Awalen ur d-yeddin ara: Leqseḍ, asebbal, lqes. 

- Awalen i d-yeddan deg-s maca mačči yiwen n unamek akk d win n temsulɣa: 

Aqedduḥ (yenna-d jmaɛayen deg-s lmerqa, lmakla), tamadunt (yesbadu-tt-id 

dakken d taḥelyunt), tiswert (yefka-tt-id s unamek nniḍen dakken n texnact, n 

wuzzal, asɣar). Tasebbalt yenna-d d lḥila n waman, tareḥḥalit d allal n tfellaḥt. 

Deg usegzawal n Dallet, awalen i d-yeddan: Aḍajin, taṣeffayt… 

- Awalen ur d-neddi ara: Tarbuyt. 

- Awal tareḥḥalit yessasen-itt-id dakken d aqecwal. 

Гer taggara nezmer ad d-nini dakken ulac leqdic ussnan yemden ur nesɛi 

lixsas, ɣef waya uma d leqdic-a i nga ahat yella kra ur d-nebdir ara neɣ ur d-

negmir ara dacu nessaram nessaweḍ ɣer yiswi-nneɣ, newwi-d amaynut i usentel-

a. Nessaram daɣen akka d asawen ad d-ilint tezrawin ara ikemlen deg ubrid-a.  

2.Ammud 

Tameslayt n Iburayen Tameslayt n At Mbarek 

                          × Amadun 

Aḇuqal Aḇuqal 

Aḇuqal giɣi Aḡdur, Aɛyar 

Acmux Acmux 

Aḍajin Afan 

Aḍajin n lmeḍluɛ Afan n umeṭluɛ 

Afenǧal Afenǧal 

Ajerḇi bu ɛenqiq Lemterd 

Akeckul Aɣezzal 

Aḵufi Ṯaḵufiṯ 

Aqḇuc Aqḇuc 

Aqedduḥ Ṯimeḥleḇṯ 

Aseksuṯ  Aseḵsiw 

Lemḵ
 w

eb                          × 

Leqṣeḍ Asebbal 

Lkanun Lkanun 

Lmenfex                           × 

Lmeṣbaḥ Lmeṣbaḥ 

Lmeṣbaḥ bu ṯefṯilt                            × 

Lqes                             × 

ṯaḇaqiṯ ṯaɣezzalt 

ṯaḇeqḇaqṯ                              × 

ṯacaḍrut ṯaḥḇurṯ 

ṯaccuyṯ n ddhan ṯaqḇucṯ 

ṯaccuyṯ ṯayyint, ṯafeckurṯ 

ṯacḥiḥṯ, ṯaḥawacṯ Cḥiḥa 

ṯaḍajit n kerkura                          × 

ṯadimt, ṯaleɣḍaţ  ṯiswerṯ 

ṯaqerɛut ṯibeṭṭiwṯ, ṯaqerɛunt 

ṯaqessult ṯaqessult 

ṯaq
w
lilt ṯasebbalt 

ṯarbuyṯ                              × 

ṯaṛeḥḥaliṯ, lǧefna ṯazugg
w
a 

ṯaṣeffayṯ ṯaṣeffayṯ 

 


